DIE KLEIPOT-SKAT MET GODDELIKE KRAG BEDIEN.
Voordrag tydens GTV jaarvergadering 14, 15 Augustus 2007

1. Inleiding en aansluiting
Die woorde “goddelike krag” in die titel word beklemtoon.

Die oogmerk met hierdie voordrag is om perspektief te bied op die hedendaagse gestalte van die kerk op so wyse dat die hoorder self onderskeid kan tref tussen dit wat deel van die oorspronklike Gees-vervulde en Gees-gedrewe kerk was, teenoor dit wat met die loop van die geskiedenis bygevoeg is deur individuele of korporatiewe kulture en filosofië. 
· Hierdeur wil ek pleit: herken die tipe kerk waarmee ons vandag dalk  sit.
· Hierdeur wil verder 'n bydra gemaak word tot die ontsluiting van die oorspronklike krag van die evangelie (in die mate wat dit hedendaags in die GKSA nodig sou wees).
Die vraag hou verband met die kerklike produk waarmee ons vandag sit: Is dit 'n produk van die oorspronklike gestalte van die kerk, of 'n produk van jarelange byvoegings, of 'n mengsel van die twee? 

Die aanname word gemaak dat 'n kerklike gestalte vandag, wat 'n vermenging is van Skriftuurlike motiewe en latere filosofië en kulture nie die krag gaan hê wat in 2 Kor 4:7 aan die evangelie verbind word nie. Die spesifieke vraag is of die GKSA kennelik die goddelike krag manifesteer na binne en na buite. Met ander woorde: is die dinamiese en radikale karakter wat die evangelie as vrug het sigbaar in die lewens van lidmate (leiers ingesluit) van die GKSA? - en is die GKSA 'n hoë impak kerk na buite? 
Is hierdie 'n onnodige en alarmistiese wolf-wolf skeeuery? Ek glo nie. Ek is geneig om Tom Bandy (foto langsaan) se uitspraak ernstig op te neem, as hy sê: 
“...churches are addicted to habitual, self-destructive behavior patterns which they do not even recognize!  No matter how well meaning, sincere, and spritually sensitive the church is, members still cannot bring themselves to admit or see the inner addictions that dictate church life and mission.”

Die beeld van kragkabel word gebruik. Hierdie kragkabel bevat, ter wille van die illustrasie,  'n omhulsel waarbinne verskeie kabel toegevou word. Elkeen van hierdie kabels is geïsoleer van die ander. Slegs een van hierdie kabels is aan die oorspronklike kragbron verbind en bevat gevolglik krag. Die ander kabels is bloot iewers langs die pad bygevoeg. Die produk waarmee ons vandag sit vertoon dus 'n hoeveelheid kragkabels, maar nie almal dra by tot die krag van die kerk nie. 

Kom ons probeer om die onderskeiding te maak tussen lewendige kabels en dooie kabels deur na die loop van die geskiedenis te kyk.
2. Die vroeë kerk
Die vroeë kerk het geweldige krag gehad wat die groei-potensiaal ontsluit het. Een van die kenners en mees wetenskaplike navorsers van die vroeë kerk is Rodney Stark (foto langsaan). 
Hy gee die volgende statistiek:

In die jaar 100 nC was daar wêreldwyd ongeveer 25,000 Christene. 210 jaar later, in die jaar 310 nC, was daar ongeveer 20,000,000 Christene wêreldwyd! 
[image: image4.jpg]


Gedurende hierdie tyd was die Christene 

· onwettig en vervolg, 
· hulle het geen kerkgeboue gehad soos ons dit vandag ken nie,
· hulle het nie eers die Bybel gehad soos ons dit vandag het nie,
· hulle het geen instituut of professionele leierskap gehad, soos ons dit vandag ken nie.
(Hierdie opmerkings is gemaak deur Alan Hirsch – foto langsaan)
Hierdie vroeë kerk was nie 'n instituut of organisasie nie, maar 'n beweging. Die goddelike krag wat gemanifesteer het was nie afhanklik van enige strukture nie. Hulle het hulle nie besig gehou met stelsels nie, maar met die twee basiese verhoudings waarin hulle gestaan het. Die missionêre krag van hierdie kerk was nie teweeg gebring deur kursusse, modelle of stategieë nie, maar deur mense wat doodeenvoudig hulle verbondenheid aan die lewende Christus met geweldige geloofsmoed uitgeleef het. Geloof was nie iets wat hulle gedefinieer het nie, maar gedemonstreer het! Vervolging het hulle gedwing om ontslae te raak van alle bykomstighede, en om by die essensie van kerkwees uit te kom – sowel as by die ware karakter van Christenwees! Ek dink die kerk was op geen latere stadium so suiwer en getrou aan die evangelie as toe nie!
(Alan Hirsch het 'n boek geskryf, “The forgotten ways” waarmee hy as oogmerk het om die kerk van vandag weer terug te bring na die karakter van hierdie vroeë kerk. Hierdie boek is STERK aanbeveel!)

3. Konstantyn
Met die Edikt van Milaan in Februarie 313 is die Christendom wettig verklaar.  Dit is gedoen deur Konstantyn die Grote wat tot die Christendom bekeer is. Hy gee ook aan die Christendom die status van amptelike staatsgodsdiens. Daarby institusionaliseer hy die Christendom deur 'n sentrale stuktuur in Rome te vestig wat beheer uitoefen oor al die ander christelike kerke. 
Die ingrypende skuiwe wat plaasgevind het onder Konstantyn is die volgende (en so is dinge by die kerk gevoeg wat nie deel van die oorspronklike kerk was nie, wat dalk vandag nog by ons is!):
· Die Christendom word amptelike staatsgodsdiens;
· Die kerk beweeg van die rand van 'n gemeenskap na die sentrum daarvan;
· 'n Christelike kultuur of –beskawing word gevestig;
· Die aanname geld dat alle burgers by geboorte Christene is (behalwe Jode);
· Die Corpus-Christianum-gedagte vind inslag, naamlik dat almal tot die Christendom behoort en dat daar dus geen godsdiensvryheid is nie;
· Die eerste baba-doop vind plaas as verpligte inlywing in die Christendom;
· Sondag word 'n amptelike rusdag;
· 'n Christelike moraliteit word op die hele gemeenskap afgedwing;
· 'n Hiërarchiese gesagstruktuur word in die kerk ingestel na analogie van dieselfde struktuur in die staat;
· Die oprigting van massiewe vertoonryke kerkgeboue en die skep van groot gemeentes;
· 'n Onderskeid tussen klerikale geestelikes en leke (laasgenoemde word gesien as passief);
· Die finansiële rykdom van die kerk neem toe en 'n verpligte tiendestelsel word ingestel om dit instand te hou;
· Oorlog teen die heidendom in die Naam van Christus;

· Die gebruik van die Ou Testament, eerder as die Nuwe Testament, om baie van hierdie skuiwe te regverdig.   
(Opgesom uit Stuart Murray se navorsing.)

Rodney Stark stel dit treffend as hy sê dat wat hier gebeur het  lyk na 'n triomf vir die Christendom. Eintlik het die teenoorgestelde gebeur:  
'n dinamiese beweging wat van wortel-vlak af geopereer het is omgekeer en verander in 'n arrogante institusie wat deur 'n klein elite beheer was. Hierdie elite was dikwels brutaal en lui.
Dus: wat het intussen langs die pad bygekom wat nie deel van die oorspronklike evangeliese krag was nie?  …wat die Engelse noem, die ABC:
· A = Attendance,

· B = Buildings,

· C = Cash.

Of wat Stephan Joubert noem die drie G’s:

· Getalle (as 'n maatstaf vir sukses),
· Geboue (as mens praat van die kerk, dink mense aan die gebou – dink aan Erwin McMannus se opmerking op die Vraag: “Hoe kry mens meer mense in die kerk?” - “Jy kan nie mense in die kerk kry nie, want die kerk is die mense!”

· Geld (om stelsels en die institusionele kerk instand te hou).
4. Augustinus
Teenoor die geïnstitusionaliseerde kerk van Konstantyn, plaas Augustinus 'n piëtistiese klem – veral in sy “Confessioness” waar hy skryf hoe hy die heilige en genadige God leer ken het. “U het ons geskape en ons hart is onrustig totdat dit rus in U gevind het!”
In sy aanval op die Donatiste sê hy dat hierdie “sekte” tot stand gekom het deur hoogmoed en strydlus; die liefde ontbreek by hulle. Sy beklemtoning van die algemeenheid van een Christelike kerk is bekend. 

Augustinus het die stryd tussen die ryk van God en die ryk van die duiwel beklemtoon. Dit is 'n positiewe klemplasing wat vandag nog gehandhaaf word. Hy het dus eerder die goddelike krag in die kerk teruggebring as dat hy bykomstighede voorgestel het (alhoewel ons met sy sakramentsbeskouing – en dalk ampsbeskouing – nie altyd saamstem nie).
5. Die Pousdom en Rooms Katolisisme
Magsug is eie aan die mens. Hier het dit ongebreiteld gemanifesteer. Die stryd trussen Pous en Keiser deur die eeue spreek hiervan. Dit was 'n byvoeging by die kerk wat die goddelike krag daarvan versluier het. Gelukkig is dit later grootliks uitgeroei. Dit bied egter vandag aan ons 'n illustrasie van hoe 'n kerk verlam word en uiteindelik ontspoor vanweë die magsug van enkelinge. Die ingrypendste effek hiervan is die feit dat Jesus as die opgestane Here nie meer 'n plek in die kerk gehad het nie.
'n Verdere invloed van die Rooms Katolisisme is die onderskeid tussen cleres en leke en dat laasgenoemde bloot passief in die kerk is. Dit is een van die sieninge wat die kerk vandag lam maak. Kom dit dalk uit hierdie era? Hoeveel lidmate sit vandag met die persepsie dat hulle hoofsaaklik aan die gemeente behoort om gedien te word. Hierdie “ontvang-mentaliteit” verlam die kerk en staan in skrille kontras met die vroeë kerk.
6. Die Reformasie
Die reformasie was ‘n kragtige instrument in God se hand om die goddelike krag terug te plaas in die kerk. Tog moet die reformasie binne sy raamwerk verstaan word. Dit gebeur nie vandag altyd nie.
Geskrifte uit die reformasie was reaksie-geskrifte. Die Reformatore het nie ewe sterk geskryf oor alle aspekte van kerkwees nie, maar gereageer op aspekte wat geroep het om reaksie. Hierdie spesifieke aspekte is deel van die raamwerk wat ons vandag moet verstaan. As ons dit nie doen nie, gaan die reformasie ons in eensydighede inlei.
Meer spesifiek: die teologiese stryd destyds het grootliks gedraai rondom die Christologie en soteriologie. Daarom het dit uit die aard van die saak die grootste klem ontvang in die geskrifte van die Reformatore. Daar is ander sake waaroor hulle minder geskryf het, maar wat nie minder belangrik is nie. As ons die raamwerk buite rekening laat kan ons dit vandag dalk as minder belangrik beskou.

Byvoorbeeld:  
Die Kategismus bevat 33 vrae en antwoorde wat direk oor Christus handel (en dis geen probleem nie), maar slegs een vraag en antwoord wat direk oor die Heilige Gees handel (terwyl die Gees in twee ander vrae en antwoorde genoem word).
Hierdie onderbeklemtoning van die Heilige Gees is duidelik die rede agter die opkoms van die Pentakostalisme.
7. Remonstrantisme en die hiper-Calvinisme
Hierdie dwaling se direkte effek op die hedendaagse kerk is nie merkbaar nie, maar die teenoorgestelde effek dalk wel. Waar die remonstrantisme die menslike verantwoordelikheid verabsoluteer het, is die teenreaksionêre effek dat menslike verantwoordelikheid in so mate gedogmatiseer word dat dit in die praktyk ontken kan word: “Hy kan hom nie bekeer nie, daarom hoef hy nie!”
Kuyper het in hierdie lyne voortgegaan met sy veronderstelde wedergeboorte.

Vandag sit ons met 'n onderbeklemtoning van geloofsverantwoordelikheid en oproep tot daadwerklike bekering. Dit bring mee dat die radikale karakter van Christenwees dikwels ontbreek en dat ons bloot met naam-Christene sit.
Die GTV het juis hierdie saak onder indringende bespreking geneem ongeveer 27 jaar gelede. In die verband kan ek verwys na uitstekende lesings van Proff. Christi Coetzee en Koos van Rooy, sowel as die lesing van Dr Flip Buys tydens 'n missionêre konferensie ongeveer twee jaar gelede.
8. Ortodoksisme
Die ortodoksisme van  die 17e en 18e eeue het 'n kragtelose en verstarde kerklike gemeenskap geskep.
9. Filosofieë
Die rasionalisme het 'n eensydige spiritualiteit geskep – met klem op die teorie (verstand, debattering, beredenering, filosofering en teologisering) en 'n onder-beklemtoning van die konkrete belewing van van God self.

10. Modernisme en Post-Modernisme
Modernisme het baie kenmerke. Een wat op die kerk sy merk gemaak het is die blinde en kritieklose lojaliteit teenoor jou eie groep wat dikwels verwar is met 'n deugdelike nederigheid.
Post-modernisme is 'n (noodwendige) teenreaksie teen modernisme en pre-modernisme. Dit skep by mense 'n kritiese en skeptiese soeke na geestelike integriteit in die kerk, wat veral na vore gaan kom in 'n missionêre ingesteldheid. 'n Klub bevat in die oë van die wêreld geen geestelike integriteit nie.
Die skuif van Modernisme na Post-modernisme binne die kerklike opset word baie treffend deur Tom Bandy beskryf:

VAN:






NA:

'n Regverdige oorblyfsel manier van dink
verlange na universele samewerking
Preek die teenwoordigheid van God 

beleef die teenwoordigheid van die Heilige
Bemiddelde ervaring van God


beleef die oorweldigende krag van God
Teologie van programme



teologie van 'n lewenstyl

Blote moraliteit




wortel vernuwing en lewensvrandering.
11. Die kerk in Europa
Die kerk in Europa het 'n kultuur geword; die meeste dalk in Nederland. Hierdie kerklike kultuur beteken dat die kerk het soos 'n klub geword het waar lede-belange eerste kom. Die lidmate moet gelukkig gehou word – en dit word gedoen onder die motief van vrede en rustigheid. Intussen word daardeur 'n persepsie geskep dat ek as lidmaat gedien moet word, en dat my sentimente gehandhaaf moet word, terwyl 'n brandende passie om God te dien en loof ontbreek.
12. Die kerk is die VSA
Die kerk in die VSA het 'n onderneming geword, met klem op geld, geboue en getalle.

Willow Creek met sy seeker services het 'n sentripetale kerkgemeenskap gevestig. Heelwat daarvan is vandag nog by ons te sien.
13. Die kerk is Suid-Afrika
Vanweë die drie Afrikaanse kerke moet die bestaansreg van elkeen regverdig word. Hierdie drie kerke is naby aan mekaar en gevolglik word kerklik-politieke strategieë ontwikkel om bestaan te regverdig. Koninkryksperspektief was in die vroeëkerk die oorwegende motief.
14. Samevatting: met wat se kerk sit ons vandag?
· Dinamika 
'n Liggaam van Christus as blyplek (residensiële liggaam)

Of:

'n Liggaam van Christus in beweging.

Eerstegenoemde stem ooreen met die kerk as kultuurvorm wat met die beeld van 'n klub beskryf kan word.  Tom Bandy noem hierdie kerk 'n plek waar mense gedien moet word. In 'n kinderkerk word die kinders gedien. Die probleem is dat grootmense lewenslank in die kinderkerk wil bly. Wêreldwyd verloor hierdie kerke momentum. Hulle is vasgevang in selfvernietigende patrone (en hulle kom dit nie agter nie).
Laasgenoemdes is kerke wat kerke plant (met of sonder geboue). Die nuwe kerke bevat die DNA om dieselfde te doen. 
Essensie van laasgenoemde:

Jesus is Here! Die lewende Christus is beliggaam in die gemeente! Christenskap beteken 'n inspirerende aansteeklikheid. Geloofsmoedigheid wat dinamika bring en nie met eie sentiment of gerief gekontamineer is nie.

· Institusioneel
'n Oormatige klem op instituut-model van die kerk is duur: dit dreineer energie, tyd, bronne. Dit skep 'n teenreaksie in die sin dat  huisgemeentes al meetr en meer tot stand sal kom. George Barna meen dat 30% van Amerika se Christene hulle alreeds buite die intitusionele kerke bevind.
· Rasioneel

Die evangelie en teologie kom teenoor mekaar te staan. Die een is 'n wetenskap en die ander 'n lewenswyse.
· Verkondigingstyle:

Evokateur (oproeper)



Provokateur (uitdager)
Vertel die waarheid 



beliggaam die waarheid;
Sien wat ander ook sien


sien dieper as ander en oordryf om aandag 








te kry
Skep verlange na iets beter


hou 'n spieel op van die werklikheid

Gebruik enige metode om te leer

behou groei-momentum met aggressie
Fokus op identiteit en nie taktiek nie

Kommunikeer met kosbare insigte 

(die goud uit die Bybel)
Bevestig en versterk



hou hardnekkig vol.

· Kerkgroei-tendense:

[kyk tabel van Tom Bandy)
· Profiel van Christenskap:

Ron Martoia sê die volgende:

Mens kry vier soorte Christene – as uitkomste van spesifieke bedienings:
1. Die soort wat instem met die kerklike dogma soos wat dit aan hom geleer is – en daarmee volstaan hy.
2. Die soort wat die in 'n persoonlike verhouding met die Here leef – en daarmee volstaan hy.

3. Die soort wat 'n roekelose vertroue in God het – en daarmee volstaan hy.

4. Die soort wat insig het in God se vfisie vir hierdie wêreld en ywerig daaraan meewerk.

Len Sweet se siening van kerklike ingesteldheid: 
Die kerk poog om aantreklik te wees vir mense. Die kerk is nie aantreklik nie - Christus is aantreklik. Die kerk moet eerder missionêr. …eerder sentrifugaal as sentripetaal. Missie is: val in by wat God alreeds besig is om in die wêreld te doen.
Die kerk poog om proklamerend te wees – deur uitsprake te maak oor dogma – die kerk moet eerder relasioneel wees: werk met mense en hulle verhouding met God en verklarings nie.
Die kerk is te veel kultuur gebonde in plaas van om Christus in elke Christen te laat leef op geïnkarneerde wyse. Hy bepaal ons identiteit – nie ons kerklike afkoms of –kultuur nie.

